
	Република Северна Македонија
	
	Republika e Maqedonisë së Veriut

	Јавно претпријатие за државни патишта
	
	Ndërmarrja Publike për Rrugë Shtetërore

	
	
	





Врз основа на член 58-а од Законот за јавните патишта („Службен весник на Република Mакедонија“ бр. 84/08, 52/09, 114/09, 124/10, 23/11, 53/11, 44/12, 168/12, 163/13, 187/13, 39/14, 42/14, 166/14, 44/15, 116/15, 150/15, 31/16, 71/16 и 163/16 и „Службен весник на Република Северна Македонија“ бр.174/21, 253/23, 224/24 и 135/25), Јавното претпријатие за државни патишта го објавува следниот
ЈАВЕН ПОВИК ЗА СКЛУЧУВАЊЕ НА ДОГОВОР СО ПРАВНИ ЛИЦА ЗА ПРОДАЖБА, ДИСТРИБУЦИЈА И НАПЛАТА НА ПАТАРИНА СО УРЕДИ ЗА ЕЛЕКТРОНСКА НАПЛАТА НА ПАТАРИНА (ТАГ)
1. ПРЕДМЕТ НА ЈАВНИОТ ПОВИК

1.1. Предмет на јавниот повик е склучување на договори со правни лица за продажба, дистрибуција и наплата на патарина со уреди  за електронска наплата на патарина (таг).
· Правните лица кои се заинтересирани за склучување на договор за продажба, дистрибуција и наплата на патарина со уреди  за електронска наплата на патарина (таг) треба да:
· Вршат набавка на уреди за електронска наплата на патарина (таг) кои се во согласност со техничката спецификација (Прилог 1, достапен на www.roads.gov.mk), и нивна продажба и тоа по цена која не смее да биде повисока од цената утврдена во Одлуката  за изменување на одлуката за висината и начинот на наплата на надоместокот за употреба на пат (патарина)(„Службен весник на РСМ“ бр.88 од 30.04.2025)
· Обезбедат соодветен апликативен софтвер за иницијализација, конфигурација и овозможување на оперативната работа на електронските уреди (тагови) кој треба да овозможи интеграција (интероперабилност) со постоечкиот систем за електронска наплата на патарини во сопственост на Јавното претпријатие за државни патишта, со обезбедување на континуирана и непречена размена на податоци помеѓу системите. Апликативниот софтвер треба да ги исполнува минималните функционалности наведени во техничката спецификација (Прилог 2, достапен на www.roads.gov.mk).
· Овозможат плаќањето на патарините да се извршува преку банкарски картици поврзани со уредот за електронска наплата на патарина (таг), пост-пејд плаќање и/или при-пејд односно претплатено плаќање (преку однапред депонирани средства преку веб портал или услуга од правното лице). 
· Бараните стоки и услуги правните лица треба да ги исполнат, односно да започнат со работа во рок од 30 дена по потпишувањето на договорот. 
1.3. Јавниот повик ќе биде реализиран на начин што ќе се склучи договор/и со сите правни лица кои ќе ги исполнат условите утврдени во овој јавен повик.
2. ПРАВО НА УЧЕСТВО НА ЈАВНИОТ ПОВИК

2.1.  Право на учество на јавниот повик имаат сите заинтересирани правни лица.

2.2.  Основни и посебни услови кои треба да исполнат заинтересираните правни лица.

2.2.1. Учесниците на јавниот повик треба да ги исполнат минимум следните основни услови:

· Дефинирани услови за докажување на личната способност согласно важечките прописи и регулативи

· Дефинирани услови за докажување на професионалната способност согласно важечките прописи и регулативи

2.2.2. Како доказ за исполнување на горенаведените основни услови, правните лица треба да ги достават следните документи, кои не треба да бидат постари од 6 (шест) месеци сметајќи од денот на објавата на овој оглас:  
· За докажување на личната способност:

· Потврда за стечајна постапка 
· Потврда за ликвидациона постапка 
· Потврда за изречена споредна казна - привремена забрана за вршење на одделна дејност 
· Потврда за изречена споредна казна - трајна забрана за вршење на одделна дејност 
· Потврда за изречена споредна казна - забрана за учество во постапки за јавен повик, доделување на договори за јавна набавка и договори за јавно-приватно партнерство 
· Потврда за изречена прекршочна санкција - забрана за вршење професија, дејност или должност 
· Потврда за изречена прекршочна санкција - привремена забрана за вршење одделна дејност 
· Потврда за изречена прекршочна санкција - забрана за вршење професија, дејност или должност за физичко лице 
· За докажување на професионалната способност:

· Потврда за регистрирана дејност 
2.2.3. Учесниците на јавниот повик треба да ги исполнат минимум следните посебни услови:

· да имаат широко распространета мрежа на продажни места (најмалку 25 активни продажни места), како и широка мрежа на постоечки корисници (физички и правни лица) на нивните услуги, како база за понудување на услугите за продажба на уреди за електронска наплата на патарина (таг) и нивно надополнување, од најмалку 200.000 корисници,
· да овозможуваат различни видови на плаќање (во продажно место, преку веб страница, фактурно плаќање и др.) и искуство со нудење на услуги со претплата и услуги со одложено плаќање, 

· да имаат високо ефикасни и безбедни системи за наплата (билинг системи),

· да имаат висока маркетингшка достапност преку медиуми, социјални мрежи и друго, со цел да се обезбеди информирање и пристап до поголем број и различни видови корисници,

· да имаат висина на годишен бруто приход во последните три години од најмалку 1.800.000.000,00 денари за секоја година поединечно,

· кои ќе достават банкарска гаранција во висина од 15.000.000,00 денари за периодот на целото времетраење на договорот.

2.2.4. Како доказ за исполнување на горенаведените посебни услови, правните лица треба да ги достават следните документи:  
· Тековна состојба од Централен регистар на Република Северна Македонија за листа на продажни места/подружници (не постара од 6 месеци сметајќи од денот на објавата на овој оглас),  и изјава заверена на нотар дека правното лице поседува широка мрежа на постоечки корисници (физички и правни лица) на нивните услуги, со најмалку 200.000 корисници.

· Изјава заверена на нотар дека правното лице овозможува различни видови на плаќање (во продажно место, преку веб страница, фактурно плаќање и др.) и дека има искуство со нудење на услуги со претплата и услуги со одложено плаќање, со краток опис на услугите. 
· Изјава заверена на нотар дека правното лице има безбеден систем за наплата кој е високо ефикасен, односно овозможува креирање на најмалку 200.000 фактури за наплата на месечно ниво.
· Копии од најмалку 2 (два) склучени/реализирани договори со маркетинг/адвертајзинг агенции во последните 3 години, во кои е наведено обезбедување на маркетиншка покриеност на најмалку два различни медиумски канали (пр. медиуми, социјални мрежи, билборди и сл.)
· Извештај од билансот на состојба и биланс на успех и годишен ревизорски извештај од независна ревизорска куќа за последните 3 години, 
· Изјава заверена на нотар дека во рок од 5 дена од потпишувањето на Договорот ќе достават банкарска гаранција во вредност од 15.000.000,00 денари. 

3. ВРЕМЕТРАЕЊЕ НА ЈАВНИОТ ПОВИК

3.1. Времетраењето на јавниот повик изнесува пет дена од денот на објавувањето на јавниот повик во дневен печат, во кој рок не се засметува денот на објавата.
4. НАЧИН НА СПРОВЕДУВАЊЕ НА ЈАВНИОТ ПОВИК
4.1. Сите докази во оригинал или копија заверена на нотар треба да бидат доставени на адреса на Јавното претпријатие: ЈАВНО ПРЕТПРИЈАТИЕ ЗА ДРЖАВНИ ПАТИШТА ул.„Даме Груев“ бр. 14 , 1000 Скопје или во писарницата на Јавното претпријатие за државни патишта, со назнака „ ЈАВЕН ПОВИК ЗА СКЛУЧУВАЊЕ НА ДОГОВОР СО ПРАВНИ ЛИЦА ЗА ПРОДАЖБА, ДИСТРИБУЦИЈА И НАПЛАТА НА ПАТАРИНА СО УРЕДИ ЗА ЕЛЕКТРОНСКА НАПЛАТА НА ПАТАРИНА (ТАГ) “.
4.2. За утврдување на исполнувањето на основните и посебните услови дефинирани во јавниот повик, Јавното претпријатие за државни патишта има формирано 3-члена Комисија (во понатамошниот текст: Комисијата). 
4.3. Пријавите кои се ненавремени, неуредни (нечитливи) или некомплетни и не ги исполнуваат дефинираните услови, Комисијата ќе ги отфрли и истите нема да ги разгледува. 
4.4. За сите пријави кои се комплетни и навремени, Комисијата во рок од 20 дена по завршување на јавниот повик ќе достави Записник до директорот на Јавното претпријатие за државни патишта за тоа кои правни лица ги исполнуваат условите од јавниот повик. 

5. СКЛУЧУВАЊЕ НА ДОГОВОР

5.1. Со правните лица кои ги исполнуваат условите од јавниот повик ВД Директорот на Јавното претпријатие склучува договор за продажба, дистрибуција и наплата на патарина со уреди за електронска наплата на патарина (таг) со времетраење од пет години, со надоместок во висина од 5% од реализираната (месечна) електронска наплата на патарина од страна на правното лице.
6. ДОПОЛНИТЕЛНИ ИНФОРМАЦИИ
6.1. Прашања за појаснување може да се достават писмено или по електронски пат во седиштето на Јавното претпријатие за државни патишта на Ул. Даме Груев бр. 14, односно на адреса: contact@roads.org.mk.

6.2. Прилозите можат да се симнат од веб страната на Јавното претпријатие за државни патишта, односно на адреса: www.roads.gov.mk. 


Јавно претпријатие за државни патишта
Бр/Nr. ____________


Скопје/Shkup_________година/viti

